
	1. ՀՀ Կենտրոնական բանկ
	25.11.2024թ.

	
	N 15.1-07/788-24

	Առաջարկում ենք նախագծի 2-րդ կետի 9-րդ ենթակետում նախատեսել, որ անհրաժեշտ է որպեսզի շահառուն ստանա ֆինանսական կազմակերպության համաձայնությունը հիփոթեքային վարկի գործողությունը շարունակելու նպատակով՝ հաշվի առնելով հիփոթեքային վարկավորման պայմաններում էական փոփոխությունը (վարկային ռիսկի փոփոխություն), կամ նման դեպքերի համար սահմանել համապատասխան ընթացակարգը՝ ծառայության և կազմակերպության միջև կնքված պայմանագրի օրինակելի ձևով։
	Ընդունվել է
Նախագծից հանվել է 2-րդ կետի 9-րդ ենթակետով սահմանված դրույթը՝ հիմք ընդունելով Կենտրոնական բանկից և ֆինանսական կազմակերպություններից ստացված կարծիքները։


	2. ՀՀ արդարադատության նախարարություն
	19.11.2024թ.

	
	N /27.3/46407-2024

	1. «Հայաստանի Հանրապետության կառավարության 2024 թվականի մայիսի 16-ի N 710-Լ որոշման մեջ փոփոխություն և լրացում և Հայաստանի Հանրապետության կառավարության 2024 թվականի հունիսի 14-ի N 898-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նախատեսվում է նոր խմբագրությամբ շարադրել Հայաստանի Հանրապետության կառավարության 2024 թվականի մայիսի 16-ի N 710-Լ որոշման N 1 հավելվածի 7-րդ կետը, համաձայն որի՝ շահառու միավորի կազմը որոշվում է բոլոր անդամների համատեղ դիմում-հայտարարության հիման վրա, ընդ որում՝ դիմումատուի, նրա ամուսնու (գրանցված ամուսնության դեպքում) և բոլոր անչափահաս երեխաների տվյալների առկայությունը դիմում-հայտարարության մեջ պարտադիր է։ Գտնում ենք, որ «տվյալների առկայությունը» ձևակերպումն որոշակի չէ և ունի հստակեցման կարիք՝ պարզ չէ, թե ինչ տվյալներ պետք է ներառվեն դիմում-հայտարարության մեջ:
	Չի ընդունվել 
Դիմում հայտարարության մեջ ներառվող տվյալները սահմանված են ՀՀ կառավարության 14.06.2024թ. թիվ 898-Լ որոշման հավելվածի 3-րդ կետի 1-ին ենթակետի «ա» պարբերությամբ։

	2. Նախագծի 2-րդ կետի 1-ին ենթակետով նախատեսվում է Հայաստանի Հանրապետության կառավարության 2024 թվականի հունիսի 14-ի N 898-Լ որոշման (այսուհետ՝ Որոշում) 3-րդ կետի 3-րդ ենթակետում «2024» թիվը փոխարինել «2025» թվով: Հարկ է նկատի ունենալ, որ նշված կարգավորմամբ Հայաստանի Հանրապետության աշխատանքի և սոցիալական հարցերի նախարարին հանձնարարվել է մինչև 2024 թվականի նոյեմբերի 1-ը Հայաստանի Հանրապետության կառավարության հաստատմանը ներկայացնել հավաստագրի իրացման արդյունքում առաջացած դրական մնացորդի իրացման ընթացակարգը, իսկ ՀՀ կառավարության 2021 թվականի փետրվարի 25-ի թիվ 252-Լ որոշման հավելվածի 124-րդ կետի համաձայն՝ իրավական ակտերով պետական և տեղական ինքնակառավարման մարմինների համար սահմանված ժամկետները կարող են փոփոխվել՝ այդ իրավական ակտերում փոփոխություններ կատարելու միջոցով: Ժամկետների փոփոխման վերաբերյալ նախագծերը կարող են ներկայացվել ժամկետը լրանալուց ողջամիտ ժամկետ առաջ: Արդեն իսկ լրացած ժամկետները փոփոխման ենթակա չեն:
	Ընդունվել է ի գիտություն

	3. Նախագծի 2-րդ կետի 3-րդ և 5-րդ ենթակետերով նոր լրացվող կարգավորումներում վերանայման կարիք ունի «2022-2024 թվականների» ձևակերպումը՝ հաշվի առնելով, որ ՀՀ կառավարության 2022 թվականի հունիսի 9-ի թիվ 842-Լ որոշմամբ հաստատվել է Հայաստանի Հանրապետության սահմանամերձ բնակավայրերում ընտանիքների բնակարանային մատչելիության ապահովման պետական աջակցության 2022-2025 թվականների ծրագիրը։
	Ընդունվել է

	4. Նախագծի 2-րդ կետի 8-րդ ենթակետի «Հավելվածի» բառն առաջարկում ենք փոխարինել «հավելվածի» բառով՝ նկատի ունենալով մյուս ենթակետերում կիրառված ձևակերպումը:
	Ընդունվել է

	5. Նախագծի 2-րդ կետի 9-րդ ենթակետով նախատեսվում է Որոշման հավելվածի 5-րդ կետում կատարել լրացում, որի արդյունքում նշված կետը կունենա հետևյալ բովանդակությունը՝ Ծրագրով նախատեսված աջակցության դադարեցման բոլոր դեպքերում ձեռք բերված կամ կառուցվող բնակարանի կամ անհատական բնակելի տան նկատմամբ սեփականության իրավունքը փոխանցվում է պետությանը, բացառությամբ այն դեպքերի, երբ շահառուն տալիս է իր համաձայնությունը հիփոթեքային վարկի գործողության ընթացքում իր կողմից ամսական վճարումներն իրականացնելու համար և դրանց շրջանակում ժամկետանց պարտավորությունները չեն գերազանցում 90 օրը։
Այս կապակցությամբ հարկ է նկատի ունենալ, որ Հայաստանի Հանրապետության կառավարության 2024 թվականի մայիսի 16-ի N 710-Լ որոշման հավելված 1-ի 14-րդ կետի 2-րդ և 3-րդ ենթակետերի համաձայն՝ Ծրագրով նախատեսված աջակցությունն ամբողջությամբ դադարեցվում է, եթե՝ 
հիփոթեքային վարկի գործողության ընթացքում բնակելի անշարժ գույքի նկատմամբ սեփականության իրավունքը գրանցվում է շահառու ընտանիքի անդամ չհանդիսացող այլ անձանց անվամբ՝ անկախ բաժնեմասի չափից՝ բացառությամբ իրավահաջորդության կարգով փոխանցման դեպքերի.
հիփոթեքային վարկի գործողության ընթացքում շահառուի կողմից կատարվող ամսական վճարումների շրջանակներում (եթե ժամանակացույցով նախատեսված ամսական վճարները գերազանցում են սույն հավելվածի 11-րդ կետով սահմանված սահմանաչափերը) ժամկետանց պարտավորությունները գերազանցում են 90 օրը։
Նշված դրույթներից բխում է, որ աջակցության ծրագրով նախատեսված աջակցության դադարեցման հիմք է շահառուի ընտանիքի անդամ չհանդիսացող այլ անձի անվամբ բնակելի անշարժ գույքի նկատմամբ սեփականության իրավունքի գրանցումը, ուստի անհասկանալի է նշված հիմքով դադարեցման դեպքում շահառուի համաձայնությամբ իր կողմից հիփոթեքային վարկի գործողության ընթացքում ամսական վճարումներն իրականացնելու համար և դրանց շրջանակում 90 օր ժամկետանց պարտավորություններ չունենալու դեպքում ձեռք բերված կամ կառուցվող բնակարանի կամ անհատական բնակելի տան նկատմամբ սեփականության իրավունքը պետությանը չփոխանցելու վերաբերյալ կարգավորումը: Բացի այդ, անհասկանալի է 90 օրից ավել ժամկետանց պարտավորություններ ունենալու հիմքով աջակցության դադարեցման դեպքում շահառուի համաձայնության դեպքում հիփոթեքային վարկի գործողության ընթացքում իր կողմից ամսական վճարումներն իրականացնելու և դրանց շրջանակում ժամկետանց պարտավորությունները 90 օր չգերազանցելու դեպքում ձեռք բերված կամ կառուցվող բնակարանի կամ անհատական բնակելի տան նկատմամբ սեփականության իրավունքը պետությանը չփոխանցելու վերաբերյալ կարգավորումը: Նախատեսված լրացումը որևէ կերպ հիմնավորված չէ, պարզ չէ, թե ինչով է պայմանավորված նշված կարգավորման նախատեսման անհրաժեշտությունը, ուստի հիմք ընդունելով «Նորմատիվ իրավական ակտերի մասին» օրենքի 6-րդ հոդվածի 5-րդ մասը, համաձայն որի՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը՝ գտնում ենք, որ նախատեսված կարգավորումն ունի վերանայման և հիմնավորման կարիք:
Բացի այդ, հարկ է նկատի ունենալ, որ Որոշման հավելվածի 4-րդ կետի համաձայն՝ աջակցության գումարների տրամադրման վաղաժամկետ դադարեցման հիմքերը սահմանված են որոշման N 1 հավելվածի 14-րդ կետով, որով սահմանված հանգամանքների ի հայտ գալու դեպքում, դրամական աջակցության վճարումն ամբողջությամբ դադարում է այդ պահից սկսած, բացառությամբ որոշման N 1 հավելվածի 14-րդ կետի 1-ին ենթակետով սահմանված հանգամանքի ի հայտ գալու դեպքի, որի ժամանակ շարունակվում է աջակցության գումարի վճարումը կազմակերպությանը մինչև վարկի ամբողջական մարումը, իսկ ձեռք բերված կամ կառուցվող բնակարանի կամ անհատական բնակելի տան նկատմամբ սեփականության իրավունքը փոխանցվում է պետությանը։
	Ընդունվել է
Նախագծից հանվել է 2-րդ կետի 9-րդ ենթակետով սահմանված դրույթը՝ հիմք ընդունելով Կենտրոնական բանկից և ֆինանսական կազմակերպություններից ստացված կարծիքները։ 


	6. Նախագծի 3-րդ կետի համաձայն՝ սույն որոշման գործողությունը տարածվում է 2024 թվականի հունիսի 15-ից հետո ծագած հարաբերությունների վրա, բացառությամբ սույն որոշման 2-րդ կետի 1-ին և 2-րդ ենթակետերի, որոնք ուժի մեջ են մտնում հրապարակմանը հաջորդող օրվանից: Նկատի ունենալով «Նորմատիվ իրավական ակտերի մասին» օրենքի 23-րդ հոդվածի 7-րդ մասը, համաձայն որի՝ ներքին իրավական ակտն ուժի մեջ է մտնում հրապարակմանը հաջորդող օրվանից, եթե դրանով ավելի ուշ ժամկետ սահմանված չէ, կամ համապատասխան անձանց պատշաճ կարգով իրազեկելու օրվան հաջորդող օրվանից: (…):, ինչպես նաև հաշվի առնելով «Նորմատիվ իրավական ակտերի մասին» օրենքի 13-րդ հոդվածի 6-րդ մասի 1-ին կետը, համաձայն որի՝  նորմատիվ իրավական ակտը պարունակում է անցումային դրույթներ, եթե անձի իրավական վիճակը բարելավող նորմատիվ իրավական ակտին նախատեսվում է տալ հետադարձ ուժ, կամ անձի իրավական վիճակը բարելավող իրավական ակտին հետադարձ ուժ տալու համար անհրաժեշտ է սահմանել համապատասխան նորմեր: Այս դեպքում նորմատիվ իրավական ակտի անցումային դրույթներով սահմանվում են` նորմատիվ իրավական ակտը կամ դրա այն մասերը, որոնց տրվում է հետադարձ ուժ՝ առաջարկում ենք ձևակերպումը վերանայել՝ սահմանել Նախագծի ուժի մեջ մտնելու ժամկետը և այն կետերը, որոնց նախատեսվում է տալ հետադարձ ուժ:
	Ընդունվել է

	7. Նախագծի հիմնավորումն ունի լրամշակման կարիք՝ նկատի ունենալով, որ Նախագծի համապատասխան կետերի վերաբերյալ հիմնավորման մեջ նշված կետերը չեն համապատասխանում միմյանց: Օրինակ՝ Նախագծի 2-րդ կետը 10-րդ ենթակետ չունի, մինչդեռ հիմնավորումը վերաբերում է այդ ենթակետով նախատեսված լրացմանը, Նախագծի 2-րդ կետի 8-րդ ենթակետով նախատեսվում է հանել Հայաստանի Հանրապետության քաղաքացիություն ունենալու փաստի վերաբերյալ կարգավորումը, մինչդեռ հիմնավորմամբ նշված կետը վերաբերում է Ծրագրի 1-ին և 2-րդ բաղադրիչների շրջանակներում ստացված հավաստագրերի հստակեցմանը:   
	Ընդունվել է

	3. ՀՀ ֆինանսների նախարարություն
	04.12.2024 թ.

	
	N 01/34-2/25079-2024

	1. Ուսումնասիրելով Ձեր 07.11.2024թ. NՆՄ//34355-2024 գրությամբ ներկայացված «Հայաստանի Հանրապետության կառավարության 2024 թվականի մայիսի 16-ի N 710-Լ և Հայաստանի Հանրապետության կառավարության 2024 թվականի հունիսի 14-ի N 898-Լ որոշումներում փոփոխություններ և լրացումներ կատարելու մասին»  ՀՀ կառավարության որոշման նախագիծը (այսուհետ՝ Նախագիծ), որով առաջարկվում է մի շարք փոփոխություններ կատարել Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրում՝ իրավակիրառ պրակտիկայում ի հայտ եկած խնդիրները կարգավորելու նպատակով, հայտնում ենք հետևյալը. 
ՀՀ կառավարության 16.05.2024թ. N 710-Լ որոշմամբ հաստատվել է Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագիրը (այսուհետ՝ Ծրագիր), որի նպատակն է Լեռնային Ղարաբաղից բռնի տեղահանված անձանց սոցիալական և տնտեսական ներառումը՝ ՀՀ-ում երկարաժամկետ բնակության համար անհրաժեշտ պայմաններ ստեղծելու միջոցով։ 
ՀՀ կառավարության 14.06.2024թ. N 898-Լ որոշմամբ հաստատվել է Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրի իրականացման կարգը (այսուհետ՝ Կարգ)։
Նախագծով առաջարկվում է Ծրագրում ավելացնել դրույթ, որով սահմանվում է, որ եթե շահառու ընտանիքում մինչև 31.12.2024թ. ծնվում է երեխա, ով ըստ Ծրագրի հանդիսանում է շահառու, նրա հաշվով աջակցությունը ենթակա է իրացման նույնիսկ այն դեպքում, երբ հավաստագիրն իրացվել է նախքան երեխայի ծնունդը։
Այդ կապակցությամբ առաջարկում ենք Նախագծի հիմնավորման մեջ ներառել հավանական շահառուների թվաքանակի մասին տեղեկություն։
	Չի ընդունվել

Մինչև 2024 թվականի դեկտեմբերի 31-ը ներառյալ ծրագրի շահառուների շրջանում ծնվող երեխաների թվի կանխատեսումն իրատեսական չէ։

	2. Ինչ վերաբերում է Ծրագրի շրջանակում առաջին փուլի դիմումների ներկայացման վերջնաժամկետ չսահմանելու առաջարկին, ինչն ըստ հիմնավորման՝ պոտենցիալ շահառուների շրջանում կմեղմի անհանգստությունն առ այն, որ ՀՀ քաղաքացիություն ստանալու համար դիմած շահառուները չեն հասցնի մինչև սահմանված վերջնաժամկետը ստանալ այն և դիմել Ծրագրում ընդգրկվելու համար՝ հայտնում ենք, որ Ծրագրի շրջանակներում, ֆիսկալ ռիսկերը կառավարելու անհրաժեշտությունից ելնելով, յուրաքանչյուր փուլի դիմումների ներկայացման համար այնուամենայնիվ անհրաժեշտ է սահմանել խելամիտ վերջնաժամկետներ:
	Ընդունվել է ի գիտություն

	3. Միաժամանակ, ըստ Նախագծի հիմնավորման՝ 2025թ. բյուջեի հայտով Ծրագրի համար նախատեսված է շուրջ 9 մլրդ դրամ և Նախագծի ընդունման դեպքում պետական բյուջեում եկամուտների և ծախսերի ավելացում կամ նվազեցում չի նախատեսվում։ 
Այս կապակցությամբ հայտնում ենք, որ 2025թ.-ի պետական բյուջեի նախագծով, 1225 ծրագրի 12018 միջոցառմամբ նախատեսվել է շուրջ 35.0 մլրդ դրամի աջակցություն՝ Լեռնային Ղարաբաղից բռնի տեղահանվածների կեցության և այլ ծախսերը հոգալու համար ամենամսյա դրամական աջակցության ծախսերի համար, ինչպես նաև վերջիններիս  բնակարանային ապահովման պետական աջակցության Ծրագրի իրականացման համար, սակայն հայտով ներկայացված հստակ հաշվարկներն ու տարանջատված ֆինանսական միջոցները ներկայացված չեն:
Ելնելով վերոգրյալից՝ առաջարկում ենք գնահատել և հիմնավորմամբ ներկայացնել նաև 35.0 մլրդ դրամի բացվածքն ըստ նպատակայնության:
	Չի ընդունվել
2025 թվականի բյուջեի հայտի փաթեթում համապատասխան հավելվածով ներկայացված է պահանջվող բացվածքը։ 

	4. Միաժամանակ տեղեկացնում ենք, որ ՀՀ կառավարության 14.03.2024թ. N 381-Լ որոշմամբ հաստատվել է «Երեխա ունեցող ընտանիքների բնակարանային ապահովության 2024-2026թթ. պետական աջակցության» ծրագիրը, որի շրջանակներում իրականացվում է առավելագույնը 2.0 մլն դրամի աջակցություն՝ հետևյալ ձևաչափով.
1) միանվագ դրամական աջակցություն մարզային բնակավայրերում՝ հիփոթեքի միջոցով բնակարան ձեռք բերելու կամ անհատական բնակելի տուն կառուցելու համար, 
2) երեխայի ծննդով պայմանավորված՝ աջակցություն հիփոթեքային վարկ մարող ընտանիքներին: 
Ընդ որում, ՀՀ կառավարության 14.03.2024թ. N 381-Լ որոշման 10-րդ կետով սահմանված է, որ անձը, որպես շահառու, մարզում հիփոթեքի աջակցությունից կարող է օգտվել մեկ անգամ՝ մեկ հիփոթեքային վարկի շրջանակում՝ անկախ բնակարանային ապահովության պետական աջակցության այլ ծրագրերից օգտվելու հանգամանքից։ 
Հաշվի առնելով վերոգրյալը՝ առաջարկում ենք քննարկել և նպատակահարմարության դեպքում Նախագծում ամրագրել դրույթ, որի համաձայն սույն Ծրագրի շահառուները չեն կարող օգտվել «Երեխա ունեցող ընտանիքների բնակարանային ապահովության 2024-2026թթ. պետական աջակցության» ծրագրից:
	Չի ընդունվել
Ինչպես Երեխա ունեցող ընտանիքների բնակարանային ապահովության պետական աջակցության ծրագրում, այնպես էլ ԼՂ-ից բռնի տեղահանված ընտանիքների բնակարանային ապահովման պետական աջակցության ծրագրում կա պայման, որ շահառուն չպետք է ունենա այլ սեփականություն։ Ուստի, եթե շահառուն օգտվել է մի ծրագրից, մյուսից չի կարող օգտվել։ 

	5. Տեղեկացնում ենք նաև, որ Լեռնային Ղարաբաղի առանձին շրջաններից բռնի տեղահանված ընտանիքների համար բնակարանային մատչելիության ապահովման պետական աջակցության տրամադրման ծրագիրը հաստատելու մասին  ՀՀ կառավարության 17.02.2022թ.-ի N 169-Լ որոշման մեջ փոփոխություն կատարելու համապատասխան  նախագիծը շրջանառելիս, դեռևս 09.08.2024թ.-ի մեր N 01/34-2/17129-2024 գրությամբ անդրադարձել էինք շահառուների մահվան դեպքերով պայմանավորված անորոշություններին և առաջարկել էինք շահառուների մահվան դեպքերով պայմանավորված՝ փոփոխություններ կատարել համապատասխան որոշումներով սահմանված  գործընթացներում, մասնավորապես.
· ՀՀ կառավարության 09.06.2022թ. «Հայաստանի Հանրապետության սահմանամերձ բնակավայրերում ընտանիքների բնակարանային մատչելիության ապահովման պետական աջակցության 2022-2025 թվականների ծրագիրը հաստատելու մասին» N 842-Լ որոշում (անորոշ են շահառուների մահվան դեպքում գումարների ետվերադարձի կարգավորումները):
· ՀՀ կառավարության 16.05.2024թ.-ի «Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագիրը և Հայաստանի Հանրապետության առանձին բնակավայրերի ցանկերը հաստատելու մասին» N 710-Լ որոշում (որոշմամբ մահվան դեպքերով պայմանավորված իրավակարգավորումները բացակայում են): 
Ըստ այդմ, նախագծի ամփոփաթերթում ՀՀ աշխատանքի և սոցիալական հարցերով նախարարության կողմից ամրագրվել էր, որ որոշումների համապատասխան կարգավորումներին անդրադարձ կկատարվի առաջիկա հնարավոր փոփոխությունների շրջանակում: Սակայն, փոփոխություններ չեն կատարվել և ներկայացված Նախագծում ևս որևէ անդրադարձ չկա մահվան դեպքերով պայմանավորված իրավակարգավորումներին:
Հաշվի առնելով վերոգրյալը՝ առաջարկում ենք Նախագծում ընդգրկել նաև մահվան դեպքերով պայմանավորված իրավակարգավորումներ:
	Ընդունվել է ի գիտություն
Համապատասխան կարգավորումները կտրվեն գործընկեր ֆինանսական կազմակերպությունների հետ առաջարկվող լուծումները համաձայնեցնելուց հետո։

	4. ՀՀ ներքին գործերի նախարարության Միգրացիայի և քաղաքացիության ծառայություն
	25.11.2024թ.

	
	N 43/94/5/217085-24

	1. Ի պատասխան Ձեր 07.11.2024թ. թիվ ՆՄ//34355-2024 և Ն/6/198696-24  գրության՝ «Հայաստանի Հանրապետության կառավարության 2024 թվականի մայիսի 16-ի N 710-Լ և Հայաստանի Հանրապետության կառավարության 2024 թվականի հունիսի 14-ի N 898-Լ որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծերի քննարկման արդյունքներով առաջարկվում է հանել Հայաստանի Հանրապետության կառավարության 2024 թվականի հունիսի 14-ի  N 898-Լ որոշման նախագծի 4-րդ կետից «և 2023 թվականի սեպտեմբերի 19-ից» բառերը, քանի որ 2020թ. դեկտեմբերի 27-ից հետո արտահայտությունն արդեն իսկ ընդգրկում է 2023թ-ի սեպտեմբերի 19-ից հետո ընկած ժամանակահատվածը։
	Չի ընդունվել

2023 թվականի սեպտեմբերի 19-ից հետո տեղահանվածների դեպքում պայմանը տարածվում է բացառապես 2023-ի սեպտեմբերի 19-ից հետո ծնված երեխաների, այլ ոչ թե 2020-ի սեպտեմբերի 23-ից հետո ծնված երեխաների վրա։ Ուստի, առավել հստակ ու պարզ լինելու նպատակով, տրվել է համապատասխան սահմանումը։

	2. Միաժամանակ, ի լրումն  ԱՍՀՆ նախարարի տեղակալ Ա.Ժամակոչյանին ուղղված 27.09.2024թ. թիվ 42/94/5/173619-24 գրության՝ հայտնում ենք, որ ԼՂ-ից բռնի տեղահանված անձանց՝ Հայաստանի Հանրապետությունում 2023թ. սեպտեմբերի 19-ից հետո  ծնված երեխաները   «Հայաստանի Հանրապետության քաղաքացիության մասին» օրենքի 12-րդ հոդվածի 1-ին մասի 3-րդ կետի կամ նույն օրենքի 11-րդ հոդվածի 1-ին մասի հիմքով՝ օրենքի ուժով հանդիսանում են Հայաստանի Հանրապետության քաղաքացիներ, բացառությամբ այն դեպքերի, երբ երեխայի ծնողները /ծնողներից մեկը/ օտարերկրյա քաղաքացի է։
	Տվյալ դեպքում երեխան օրենքի ուժով չի կարող համարվել Հայաստանի Հանրապետության քաղաքացի, հետևաբար վերջինիս ՀՀ քաղաքացիությունը կարող է հաստատվել կամ ՀՀ քաղաքացու անձնագրով, կամ երեխայի՝ ՀՀ քաղաքացիության պատկանելիության վերաբերյալ համար առաջարկվում է պարզաբանում ստանալ ՀՀ ՆԳՆ միգրացիայի և քաղաքացիության ծառայությունից։
	Ընդունվել է ի գիտություն



